
శతమఖుఁడు పశ్చిమాశా, న్వితగమనుం డయ్యె నంత నీశుఁడు నుమయున్.

	క.	
హిమవంతమునుత్తరశృం, గమునకుఁ దగ నేఁగి తపము  గైకొని యట నే

మములు సలుపంగ నయ్యెడ, నమగులు సైన్యపతి తమకు నబ్బెడికొఱకున్.

	క.	
మునిగణయుతు లై కమలా, సనుపాలికి వచ్చి మ్రొక్కి చతురానన మా

కును సేనాధ్యక్షుఁడు లేఁ, డని వేఁడఁగ వచ్చినార మమరుల మెల్లన్.

	క.	
సేనాపతి మా కొసఁగు ము, మానాథుం డుమయుఁ దాను మహితతపంబుం

బూనినవారలు గావున, సేనాపతి మాకు లేఁడు సృజియింపు మజా.

	వ.	
అనిన విని వారిజాసనుండు వారల కి ట్లనియె.

ఉమ యిచ్చిన శాప మమో, ఘము గావున సురల కింకఁ గలుగదు సంతా

నము మీకును సేనాపతి, యుమపుత్రుఁడు దక్క నన్యుఁ డొక్కఁడు గలఁడే.

	క.	
సురలార యగ్నిదేవుఁడు, గిరిసుతతేజంబువలనఁ గృతమతి రిపుసం

హరుఁ డగుసేనాపతి నొ, క్కరు నతివిక్రము సృజింపఁ  గలఁ డాపుత్రున్.

	క.	
ఈగగనగంగ యత్యను, రాగమునన్ గారవించుఁ బ్రమదము లారన్

వేగమ యనలునిఁ దోడ్కొని, యాగభుజులు చనుఁడు శంకరాద్రికి ననుడున్.

	వ.	
కృతార్ధు లగుచుం బ్రియం బంది నలువకు నమస్కరించి యనిమిషు లయ్యనలుం

బురస్కరించుకొని కైలాసంబున కేఁగి యచట నగ్నిదేవు నాలోకించి నీవు దేవహి

తార్థంబు సుతోత్పత్తికొఱకు నుమాతేజంబుఁ గొనిపోయి గంగాతరంగంబున

విడువు మనవుడు నయ్యనలుండును గంగకడ కరిగి దేవీ దేవప్రియంబుగా నా

పూనినయీతేజంబు ధరియింపు మని వేఁడ నాగంగ దివ్యరూపంబు ధరియిం

ప నామహిమంబు చూచి యంతట నాతేజంబు చిలికించి యద్దేవి నభిషేకంబు

సేసె నాసమయంబున.

	క.	
క్షితివర సకలస్రోత, ప్రతతులఁ బరిపూర్ణ మగుచు భారము చేయన్

ధృతి సెడి గంగానది యా, హుతవహుతో నిట్టు లనియె నురుగర్భిణి యై.

	క.	
గురుతర మగునీగర్భము, భరియింపఁగ నేను జాలఁ బావక యం చా

తురపడ నప్పుడు వైశ్వా, నరుఁ డాగర్భంబుఁ దుహిననగపాదమునన్.

	క.	
బ్రాఁతిగ వెడలింపు మనన్, ప్రోతోమార్గమ్మువలన సురలోకాతి

ప్రీతిగ వెడలించెను గం, గాతటిని నిజాంతరంగగర్భం బమరన్.

	వ.	
అప్పుడు గంగానిర్గతసౌమ్యతేజంబువలన సువర్ణంబు పుట్టె. సువర్ణతైక్ష్ణ్యంబువ

లనఁ దామ్రకృష్ణాయసంబులు పుట్టె నాసువర్ణమలంబునం ద్రవుసీసంబులు

పుట్టె నాగంగావిశేషంబువలనం బొదలు సువర్ణప్రభలం దృణవృక్షలతాగుల్మ

కాననప్రభృతిసర్వవస్తువులు సువర్ణంబు లయ్యెం గావున సువర్ణంబునకు జాత

రూపం బనునామంబు గలిగె నాసమయంబున.

అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

